
                              Ref:07.11.2023\1475-2023 

                       

 

 

Vendim i Këshillit të Mediave të Shkruara të Kosovës ndaj 

ankesës së Donat Jashari dhe Valon Fetahu të përafaqësuar 

nga Avokat Ridvan M.Kajtazi kundër Paparaci  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023, shqyrtoi ankesën e 

dërguar nga Donat Jashari dhe Valon Fetahu të përafaqësuar 

nga Avokat Ridvan M.Kajtazi kundër Paparaci lidhur me 

publikimin e shkrimit me titull “Festë e madhe pas lirimit 

të të akuzuarit për vrasjen e Triumf Rizës – tre prej tyre 

policë”, dhe mori këtë 

- Ankesa miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me titullin “Festë e madhe pas 

lirimit të të akuzuarit për vrasjen e Triumf Rizës – tre 

prej tyre policë”. Pala pretendon se lajmi është në 

kundërshtim me kapitujt II (raportimi i së vërtetës) dhe 

VII (privatësia) të Kodit të Mediave. 

  

Lajmi është shkrim i medias së shkruar, andaj ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e 

bazuar. Pra, miratohet. 

  

KMShK konstaton se shkrimi i publikuar, i bazuar në video 

si provë kryesore, nuk e dëshmon para publikut pretendimin 

e medias. Publikuesi nuk paraqet ndonjë datë të xhirimit të 

videos, por në shkrim deklaron se është bërë para disa 

ditësh. Mediat janë të obliguara që ta raportojnë të 

vërtetën në tërësinë e saj dhe para publikut të paraqesin 

prova dhe burime, të cilat janë të konfirmueshme. 

  

Pala ankuese ka ofruar prova shtesë, me të cilat i mbështet 

pretendimet e veta. 

 

Në lidhje me cenimin e privatësisë, KMShK konstaton se 

media e ka shkelur Kodin e Etikës, për faktin se nuk janë 

në interes të publikut ndejat private të kujtdoqofshin ato. 

Emrat e paraqitur në media nuk janë figura publike, por 

mbajnë poste publike, megjithatë mbajtja e posteve publike 

nuk i kufizon ata në privatësinë e tyre, përderisa nuk janë 

të uniformuar. 

 

 

 



 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


